
ANNOTATSIYA
Ushbu maqolada Orol dengizinig qurishi natijasida kelib chigqan ekologik fojiya haqida
bo‘lib, uning dunyo miqyosida ekologik muammolarning oldini olish bo‘yicha amalsha oshirilgan
chora tadbirlar haqida bayon etilgan. Shunigdek, Orol fojiyasi oqibatlarin bartaraf etishda davlat
siyosati va uning natijalari haqida misollar keltirilgan.
Kalit so‘zlar: Orol tengizi, Orolqum cho‘li, ekologik muammo, BMT Bosh
Assambleyasining 72-sessiyasi, Trast fondi, Ekologik innovaciyalar va texnologiyalar zonasi

THE FUNDAMENTAL CHANGE OF APPROACH IN ADDRESSING THE ARAL
DISASTER IN NEW UZBEKISTAN AND ITS RESULTS

ABSTRACT
This article discusses the ecological disaster caused by the drying up of the Aral Sea and
describes the measures taken to prevent environmental problems worldwide. In addition, examples
of state policy in preventing the consequences of the Aral Sea disaster and its consequences are
given.
Keywords: Aral Sea, Aralkum Desert, environmental problem, 72nd session of the UN
General Assembly, Trust Fund, Environmental Innovation and Technology Zone

KIRISH VA DOLZARBLIGI

Orol dengizi — Qozog‘iston va O°zbekiston chegarasida, O‘rta Osiyo cho‘llarining
markazida joylashgan sobiq ogmas sho‘r ko‘l. 1960-yilgacha u dunyodagi to‘rtinchi yirik ko‘l
bo‘lgan, biroq keyinchalik uning sathi tez sur’atlarda pasaya boshladi. Bunga asosiy sabablardan
biri — sug‘orish uchun daryolar, ya’ni Amudaryo va Sirdaryodan ortiqcha suv olinishi bo‘ldi.
Natijada, 40 yil ichida Orolning maydoni deyarli ikki baravar gisqardi, suv sathi 18 metrga tushdi,
hajmi besh baravar kamaydi, sho‘rlanish darajasi oshdi, va baliglar butunlay yo‘qoldi.

Orol dengizining qurishi hozirgi zamonning eng dahshatli ekologik halokatlaridan biri
hisoblanadi. Bu holat inson faoliyatining atrof-muhitga ta’siri muammosini keskinlashtirdi. Orol
fojiasi jahon hamjamiyati e’tiborini yer kurrasining tabiiy resurslari va ekotizimlarini saqlab qolish
bo‘yicha birgalikdagi sa’y-harakatlar zarurligiga qaratdi.

O‘zbekiston Respublikasi Prezidenti Shavkat Mirziyoyev 2020-yil sentyabr oyida BMTning
72-sessiyasida so‘zlagan nutqida, Orol dengizining qurishi natijasida Orolbo‘yi hududi “ekologik
fojia epitsentriga” aylanganini ta’kidladi. U muammoni birgalikda, jumladan, ikki million gektar
maydonda yangi landshaftlar, o‘rmonzorlar va tuproq qoplamini shakllantirish orqali hal qilishni
taklif qildi. O‘zbekiston Prezidentining mazkur taklifi BMT Bosh Assambleyasi tomonidan bir
ovozdan ma’qullandi va rezolyutsiya qabul qilindi. Natijada Orolbo‘yi hududi “Ekologik
innovatsiyalar va texnologiyalar zonasi” deb e’lon qilindi [2].

METODLAR VA O‘RGANILISH DARAJASI

Ushbu magqolada tarixiy-solishtirma, mintaqaviy tahlil, statistik va hujjatli manbalarga
asoslangan metodologik yondashuv qo‘llanilgan. Ekologik muammo bo‘lmish Orol inqirozi
bo‘yicha ilmiy tadqiqotlar va davlat siyosati tahlili asosiy metod sifatida tanlangan. Shuningdek,
normativ-huquqiy hujjatlar, xalqaro tashkilotlar ma’lumotlari va ekologik xavfsizlikka oid
strategiyalar tahlili ham qamrab olinadi.

Orol fojiasining o‘rganilish darajasi nisbatan keng bo‘lib, u ilmiy dissertatsiyalar, maqolalar
va xalqaro hisobotlarda atroflicha yoritilgan. Masalan, S.Davletov o‘zining doktorlik dissertatsiyasi
asosida XX asr ikkinchi yarmi va XXI asr boshlaridagi ekologik vaziyat hamda ijtimoiy
muammolarni tahlil qilib, bu masalaning tarixiy ildizlari va ijtimoiy oqibatlarini ochib bergan [4].
B. N. Omonov esa Orolbo‘yi mintaqasidagi ekologik siyosatning ijtimoiy mohiyatini falsafiy nuqtai
nazardan yoritgan [5]. A. Sanginovning magqolasida aholining ekologik ongini shakllantirish
masalasi, uni oshirish yo‘llari va ekologik madaniyatni kuchaytirish borasidagi choralar muhim
o‘rin egallaydi [6].

A. Kaypnazarov esa Orolbo‘yi ekologik muammolarini tarixiy jarayonlar bilan bog‘liq holda
o‘rganib, hududiy salbiy o‘zgarishlar va ularning oqibatlarini tahlil qilgan [7]. I. Nurmetov
tomonidan esa O‘zbekiston Respublikasining xalqaro ekologik hamkorlikdagi aloqalari tarixiy-
geosiyosly nuqtai nazardan o‘rganilgan bo‘lib, unda Orolbo‘yi mintaqasining xalqaro darajadagi
muammosi sifatida ko‘rilgan holatlari aks ettirilgan [8].

NATIJALAR VA MUHOKAMA

2021-yil 18-may kuni BMT Bosh Assambleyasining 75-sessiyasi yalpi majlisida
O‘zbekiston Prezidenti Shavkat Mirziyoyev tomonidan taklif etilgan Orolbo‘yi mintaqasini
ekologik innovatsiyalar va texnologiyalar hududi deb e’lon qilish to‘g‘risidagi maxsus rezolyutsiya

bir ovozdan gqabul qilindi [9]. Ushbu rezolyutsiyaning qabul qilinishi O‘zbekiston va butun
Markaziy Osiyo mintagasi uchun muhim ahamiyat kasb etadi.

Orolbo‘yi mintaqasini ekologik innovatsiyalar va texnologiyalar hududi deb e’lon qilish
g‘oyasi ilk bor Prezident Shavkat Mirziyoyev tomonidan 2018-yil 24-avgust kuni Orolni qutqarish
xalqaro jamg‘armasi sammitida ilgari surilgan edi [1]. 2019-yil 25-oktyabrda Nukus shahrida BMT
shafeligida o‘tkazilgan “Orolbo‘yi -ekologik innovatsiyalar va texnologiyalar hududi” mavzusidagi
yuqori darajadagi xalqaro konferensiyada bu tashabbus yetakchi ekspertlar tomonidan keng qo‘llab-
quvvatlandi.

Mazkur rezolyutsiyaning qabul qilinishi Orolbo‘yi mintaqasini ekologik inqiroz hududidan
innovatsion ijtimoiy-iqtisodiy rivojlanish zonasi sifatida shakllantirishga xizmat qiladi. Bu esa
mintaqaviy va xalqaro hamkorlik mexanizmlarini faollashtirish uchun qulay sharoit yaratadi.
Xususan, energiya va suvni tejaydigan texnologiyalarni joriy etish, “yashil” iqtisodiyot
tamoyillarini kompleks ravishda qo‘llash, ekoturizmni rivojlantirish va boshqa chora-tadbirlarni
amalga oshirish rejalashtirilgan.

Bu holat shundan dalolat beradiki, Yangi O‘zbekistonda Orol fojiasiga yondashuv mafkurasi
tubdan o‘zgardi: ekologik inqirozga faqat e’tibor qaratish emas, balki uni barham topish
mexanizmlarini yaratishga ustuvor ahamiyat berilmoqda.

So‘nggi yillarda O‘zbekiston Orol inqirozi oqibatlarini yumshatishga qaratilgan 250 dan
ortiq loyihani amalga oshirdi. 2017-2021-yillarda Orolbo‘yi mintaqasini rivojlantirishga qaratilgan
davlat dasturi doirasida umumiy qiymati qariyb 8,5 trillion so‘mlik loyihalar amalga oshirilmoqda.
Bundan tashqari, 2020-2023-yillarda Qoraqalpog‘istonni kompleks ijtimoiy-iqtisodiy rivojlantirish
dasturi qabul qilindi. Mazkur dasturga kiritilgan 1359 ta loyihadan 750 ga yaqini amalga oshirilib,
4500 dan ortiq ish o‘rni yaratildi [10].

2018-yil oxirida BMT shafeligida Orolbo‘yi mintaqasi uchun Inson xavfsizligi bo‘yicha
ko‘p sheriklik asosidagi Trast fondi tashkil etildi. Jamg‘armaning asosiy magqsadi - Orolbo‘yi
mintaqasida aholining hayoti bilan bog‘liq dolzarb muammolarni, jumladan, sog‘ligni saqlash,
igtisodiy  rivojlanish, ekologiya, ijtimoiy himoya va boshqa sohalarni hal qilishda
muvofiqlashtirilgan yondashuvni ta’minlashdan iboratdir.

O‘zbekiston Prezidenti BMT Bosh Assambleyasining 72-sessiyasida xalqaro hamjamiyat
e’tiborini yana bir bor Orol mintaqasidagi halokatli holatga qaratdi. Trast jamg‘armasi orqali
quyidagi to‘rtta muhim vazifani amalga oshirish belgilandi:

1. Mablag‘larni  keyinchalik  Orolbo‘yi  mintaqasini  ijtimoiy-iqtisodiy
rivojlantirishga yo‘naltirish.
2. Kompleks yondashuvni ta’minlash. Ilgari Orol muammosi BMTning turli

institutlari va xalqaro tashkilotlar tomonidan alohida yondashuvda ko‘rib chigilgan bo‘lsa,

hozir yagona, tizimli yondashuv shakllanmoqda.

3. Muammolarni takrorlamasdan, ular bo‘yicha birgalikda yechim topish uchun
integral mexanizm yaratish. “Yong‘inni o‘chirish” emas, balki mintaganing barqaror
rivojlanishini ta’minlashga qaratilgan siyosiy va moliyaviy sa’y-harakatlarni kuchaytirish.

4. Ajratilayotgan mablag‘lar eng samarali tarzda ishlatilishini ta’minlash.
Amaldagi loyihalar aholining sog‘lig‘ini saqlash, ichimlik suvi bilan ta’minlash, ish o‘rinlari
yaratish va ta’lim sifatini oshirishga bevosita foyda keltirishi kerak.

O‘zbekiston Prezidenti Shavkat Mirziyoyevning Orolbo‘yi mintaqasiga tashrifi doirasida
umumiy qiymati 1,5 milliard AQSH dollariga teng bo‘lgan o‘nlab loyihalarni amalga oshirish
ko‘zda tutilgan bir qator dasturlar e’lon qilindi. Mazkur loyihalar O‘zbekistonning barqaror
iqtisodiy rivojlanishi, aholining bandligini ta’minlash, shu jumladan muqobil ish o‘rinlarini
yaratish, sog‘ligni saqlash tizimini yaxshilash kabi ustuvor yo‘nalishlardagi sa’y-harakatlarining
tarkibiy qismini tashkil etadi.

Bundan tashqari, ilgari yo‘qolib ketgan xo°jalik faoliyatining ayrim turlarini tiklash bo‘yicha
bosqichma-bosqich dasturlar amalga oshirilmoqda. Xususan, baliqchilik sohasini tiklash maqsadida
ushbu hududda sun’iy ko‘llar barpo etilmoqda. Bu holat, Orol dengizining butun akvatoriyasini

to‘liq tiklash imkoni mavjud bo‘lmagan taqdirda ham, tabiiy muvozanatni tiklash va inson xo°‘jalik
faoliyatini rivojlantirish nuqtayi nazaridan samarali yechim bo‘lib xizmat qiladi.

Mazkur magsadlarda keng ko‘lamli ishlar amalga oshirilmoqda. Jumladan, O‘zbekiston eng
ko‘p suv talab qiluvchi ekin - paxta yetishtirish maydonlarini sezilarli darajada qisqartirdi.
Ma’lumotlarga ko‘ra, so‘nggi yillarda har bir gektar yerga sarflanadigan suv miqdori ikki barobar
kamaydi. Bu esa suv resurslarini tejash hamda ularni Orol havzasini qisman tiklashga yo‘naltirish
imkonini yaratadi. Shu bilan birga, o‘rmonzorlar barpo etish ishlari davom etmoqda. Ular Orol
dengizi tubining qurigan hududida suv yo‘qotilishini muvozanatlashtirishda muhim ekologik bufer
sifatida xizmat qilmoqda.

Shuningdek, Trast fondi doirasida O‘zbekiston hukumati, BMT agentliklari va xalqaro
donorlar hamjamiyatining sa’y-harakatlarini muvofiqlashtirish orqali Orolbo‘yi mintaqasining
jjtimoiy-iqtisodiy rivojlanishiga kompleks yondashuv asosida integratsiyalashgan yordam
ko‘rsatilib kelinmoqda. Fondning asosiy donorlariga Yevropa Ittifoqi, Finlyandiya, Norvegiya,
Koreya Respublikasi va O‘zbekiston kiradi.

Trast fondi doirasida 230 million AQSH dollaridan ortiq mablag® to‘g‘ridan-to‘g‘ri
tushumlar va parallel moliyalashtirish shaklida jalb etilgan. Ushbu mablag‘lar hisobidan Orolbo‘yi
mintaqasida aholini ichimlik suvi bilan ta’minlash, perinatal yordam sifatini yaxshilash, yoshlarning
qishloq xo‘jaligidagi innovatsion tashabbuslarini qo‘llab-quvvatlash, umumta’lim maktablarida
sanitariya sharoitlarini yaxshilash hamda sog‘ligni saqlash tizimini takomillashtirishga qaratilgan 16
ta loyiha moliyalashtirilgan.

Yana bir muhim tashabbus - 2018-yilda O‘zbekiston Respublikasi Prezidenti huzurida
tashkil etilgan Orolbo‘yi xalgaro innovatsiya markazi faoliyatidir. Markaz Orolbo‘yi hududida suv
va yer resurslarini qayta tiklash, ularning mahsuldorligini oshirish hamda sho‘rlanish sharoitida
innovatsion texnologiyalar va ilg‘or yondashuvlar transferi yo‘nalishida ilmiy-tadqiqot ishlarini olib
bormoqgda. Ayni paytda Shveysariya, Koreya Respublikasi, Xitoy va Tunis kabi davlatlarning ilmiy
muassasalari bilan qo‘shma loyihalarni amalga oshirish bo‘yicha amaliy ishlar olib borilmoqda.

Bundan tashqari, Orolbo‘yi mintagasida muqobil energetika yo‘nalishida ham muhim chora-
tadbirlar amalga oshirilmoqda. Xususan, 2021-yilning may oyida Energetika vazirligi,
Investitsiyalar va tashqi savdo vazirligi hamda “ACWA Power” kompaniyasi o‘rtasida
Qoraqalpog‘istonda 1500 MVt quvvatga ega shamol elektr stansiyasini barpo etish bo‘yicha
kelishuv imzolandi. Ushbu loyiha Markaziy Osiyo mintaqasidagi eng yirik, shuningdek, dunyoning
yetakchi shamol elektr stansiyalaridan biri bo‘lishi kutilmoqda [3].

Respublikada amalga oshirilayotgan loyihalar natijasida quyidagi muhim yutuqlarga
erishildi:

Birinchidan, so‘nggi yillarda Qoraqalpog‘iston Respublikasida markazlashgan ichimlik suvi
bilan ta’minlash darajasi 40 foizdan 67,1 foizga yetkazildi. 2025-yilga kelib ushbu ko‘rsatkichni 85
foizga yetkazish rejalashtirilgan.

Ikkinchidan, 200 milliard so‘m mablag® evaziga 25 ta yangi sog‘ligni saqlash muassasasi
barpo etildi, yana 38 tasi rekonstruksiya qilindi. Shuningdek, 21 ta tibbiyot birlashmasiga jami 66
milliard so‘mlik tibbiy asbob-uskunalar yetkazib berildi.

Uchinchidan, to‘rt yil davomida 13 ta yangi maktabgacha ta’lim muassasasi qurildi, yana
155 tasi kapital ta’mirdan chiqarildi va rekonstruksiya qilindi. Natijada maktabgacha ta’lim qamrovi
32,2 foizdan 62,1 foizga yetkazildi.

Orol dengizining qurishidan eng ko‘p zarar ko‘rgan hududlardan biri - Mo‘ynoq tumanida
amalga oshirilgan ishlarni alohida ta’kidlash lozim. 2019-2021-yillar davomida 1 trillion 485
milliard so‘mlik qurilish-ta’mirlash ishlarini o‘z ichiga olgan maxsus davlat dasturi amalga
oshirildi. Natijada so‘nggi ikki yil ichida Mo‘ynoqda ko‘plab ko‘p qgavatli turar joy binolari, sanoat
korxonalari, ijtimoiy va infratuzilma obyektlari qurildi. Xususan, 100 km uzunlikdagi Qo‘ng‘irot—
Mo‘ynoq suv tarmog‘i tortildi. Shuningdek, 30 yillik tanaffusdan so‘ng mamlakatning eng shimoliy
aeroporti - Mo‘ynoq aeroporti qayta ishga tushirildi.

Ekotizimni tiklash nuqtayi nazaridan, Orol dengizining qurigan tubida bugun “Orolqum”
nomi bilan ataluvchi yangi sahro shakllandi. Mazkur suv havzasining qurishi bir necha o‘n yillar

avval boshlangan bo‘lsa-da, uning salbiy oqibatlarini minimallashtirish borasidagi keskin sa’y-
harakatlar so‘nggi yillarda amalga oshirila boshlandi. Orolning avvalgi qirg‘oqlarini to‘liq tiklash
deyarli imkonsiz bo‘lib qolgani sababli, qurigan tubda o‘rmonzorlar barpo etish maqsad qilib
qo‘yildi.

Hukumat tashabbusi bilan 2018-yildan boshlab 1,6 million gektar maydonga cho‘l sharoitiga
mos maxsus o‘simliklar - asosan saksovullar ekildi. Ular havoga ko‘tariladigan tuz va changni
ushlab qolish orqali atrof-mubhitga sezilarli darajada zarar yetkazilishining oldini oladi. Masalan,
atigi bitta saksovul daraxti yiliga 4 tonnagacha qum va tuzli zarrachalarni ushlab qolish imkoniga
ega. 1 gektar maydondagi saksovul esa yiliga o‘rtacha 1158,2 kg karbonat angidridni yutadi va
835,4 kg kislorod ajratadi. Bu o‘simliklar atrofida qulay mikroiqlim vujudga keladi, bu esa cho‘l
hayvonot dunyosining qayta tiklanishiga xizmat qiladi. Natijada, bu hududlarda quyon, tulki,
qirg‘ovul, yovvoyi cho‘chqa kabi hayvonlar qayta paydo bo‘la boshladi.

Bundan tashqari, Orolbo‘yi mintaqasida muhofaza etiladigan tabily hududlar soni va
maydoni kengaytirilmoqda. Jumladan, so‘nggi ikki yilda Qoraqalpog‘istonda 1,4 million gektar
maydonda “Janubiy Ustyurt” milliy tabiat bog‘i va 280,5 ming gektar maydonda “Sudoche-
Akpetki” davlat buyurtma qo‘riqxonasi tashkil etildi [12].

Umuman olganda, taraqqiyotning yangi bosqichida O‘zbekistonda ekologik vaziyatni
barqarorlashtirish va Orolbo‘yi aholisining turmush darajasini oshirishga qaratilgan keng ko‘lamli
loyihalar izchil amalga oshirilmoqda. BMTning Orolbo‘yi mintaqasidagi tashabbuslari doirasida
mabhalliy aholi hayotini diversifikatsiya qilish, Qang‘liqo‘l, Shumanay, Mo‘ynoq, Taxtako‘pir kabi
namunaviy tumanlarda aholi bandligini ta’minlashga xizmat qiluvchi daromad manbalarini
shakllantirish bo‘yicha chora-tadbirlar amalga oshirilmoqda [13].

XULOSA

Orol halokati insoniyatning o‘zi sabab bo‘lgan ekologik muammolardan biridir. Orol dengizi
bilan bog‘liq muammolarga jiddiy e’tibor qaratish nafaqat bugungi avlod, balki kelajak avlodlar
oldidagi tarixiy, axloqiy va fuqarolik burchimizdir.

So‘nggi yillarda O‘zbekiston Orol dengizining qurishi oqibatlarini yumshatish bo‘yicha o‘z
yondashuvini tubdan qayta ko‘rib chiqdi. Bu borada milliy resurslar safarbar etilmoqda, xalqaro
moliyaviy va texnik yordam jalb qilinmoqda. Amalga oshirilayotgan loyihalar aniq maqsadli va
amaliy xususiyatga ega bo‘lib, ular deyarli barcha sohalarni qamrab oladi - kompleks ijtimoiy-
igtisodiy rivojlanishdan tortib, Orolbo‘yi hududida yangi ekotizimlarni shakllantirishgacha.

Xususan, Qoraqalpog‘iston Respublikasida servis sohasini rivojlantirish, qo‘shilgan
qiymatga ega ishlab chiqarish tarmogqlarini kengaytirish, aholining turmush darajasini oshirish
bo‘yicha izchil chora-tadbirlar ko‘rilmoqda. Bularning barchasi mamlakat taraqqiyotining
innovatsion modelga o‘tishini, respublika iqtisodiy strukturasini tubdan yangilashni taqozo etadi.

